AL-QUR’AN AL-KARIM PUSAT KEBUDAYAAN DUNIA

Sejarah Al Quran

Ayat-ayat Al Quran yang mula-mula diturunkan

Ayat-ayat Al-Quran mula-mula yang diturunkan dalam masa

Nabi beribadat di Gua Hira’, Mekah Al-Mukarramabh, ialah:

Igra’ bismi rabbika alladhi khalaq. Khalag al-insana

min ‘alaq. Igra’ warabbuka al-agram. Al-ladhi ‘allama

bi al-qalam. ‘Allama al-insana ma lam ya ‘lam.

“Bacalah: Dengan nama Tuhanmu yang telah menjadikan.

Yang telah menjadikan manusia dari segumpal darah.

Baca olehmu: Dan nama Tuhanmu yang Maha Mulia. Yang telah

mengajarkan manusia apa yang ia (manusia) tiada mengetahuinya.”

(1 -5, Al Alaq).

Sesudah itu Allah Azzawajala menurunkan ayat:

Ya aywiha al-mudaththi: Qum i andhi: Wa rabbaka fokabbi: Wa thiyibaka

fatahhir. Wa al-rujza fa ahjur. Wa la tamnun tastakthir. Wa li rabbika

fa asbir: Fa idha nugira fi al-naqiir: Fa dhalika yawma idhin yawm ‘asir: ‘Ala

al-kafirina ghayru yasir.

“Wahai orang yang berselimut. Bangun lalu beri

khabar takut. Dan besarkanlah Tuhanmu. Dan sucikanlah

pakaianmu. Dan jauhilah berhala-berhala. Dan jangan kamu

memberi pemberian lalu kamu memandang banyak pemberianmu

itu. Dan sabarlah kerana Tuhanmu. Maka apabila telah

ditiup sanggakala. Maka itulah hari yang sangat sukar.

Terhadap orang kafir yang tidak pula mudahnya.

Jelasnya, sesudah Nabi menerima tugas yang terang

untuk menyampaikan undang-undang Allah kepada manusia dengan

firman-Nya:

Qum fa’anzir (bangunlah engkau lalu beri pengajaran

(dengan menyampaikan khabar yang menakutkan orang-orang yang ingkar).

Sesudah itu maka wahyu pun terhentilah (bagi

sementara). Menurut pendapat Ibnu Ishak, tiga tahun

lamanya wahyu terus menerus tidak turun. Dalam pada itu

ada yang mengatakan selama dua tahun setengah, ada yang mengatakan

selama empat puluh hari, ada yang mengatakan selama lima

belas hari, bahkan ada yang mengatakan selama tiga hari

sahaja.

Setelah Nabi bersedih hati kerana terhentinya wahyu

yang sangat-sangat di rinduinya, maka turunlah Surah

“Al-Duha”. Dan dapat difahamkan bahawa keadaan-keadaan

di sekitar turunnya surah ini, bahawa dia diturunkan

di dalam tahun yang ketiga dari zaman Nabi diutus,

atau ketika Nabi berumur empat puluh tiga tahun.

Dialah (Surah Al- Duha) surah yang ketiga yang diturunkan

ketika itu.

Sesudah itu baharulah terus menerus Al-Qur’an

diturunkan menurut kejadian (yang berlaku dan berkehendak

kepada penjelasan hukumnya).

Pada permulaan tahun yang keempat dari zaman

Nabi diutus, baharulah Rasulullah (S.A.W) menjalankan

tugas seruan umum menunaikan perintah Allah yang terkandung

dalam firman-Nya:



Fasda® bi ma tu’'maru wa a ‘rid ‘ani al-mushrikina
“Maka jalankan olehmu apa yang diperintahkan dan
berpalinglah kamu dari orang-orang musyrik”. 94, al-Hijr.

Dan juga kerana menunaikan perintah Allah:

Wa anzir ‘ashirataka al-aqrabina. Wahfid janahaka
limani at-taba ‘aka min al-mu’minina. Fa’in ‘asawka faqul ‘inni bari 'un
mimma ta ‘maliin.

“Dan beri khabar takut kepada keluargamu yang
dekat dan rendahkanlah sayapmu (dirimu) bagi orang-orang
mukmin yang telah mengikutmu. Maka jika mereka berlaku
derhaka kepadamu, maka katakanlah: bahawasanya aku terlepas
dari apa yang kamu kerjakan.” 214, Al-Shu’ara’.

Sedikit penjelasan

Di dalam al-Qur’an terdapat beberapa ayat yang dapat
menolong kita untuk menetapkan waktu turun permulaan
wahyu — al-Qur’an.

Ayat 185, al-Baqarah, menegaskan bahawa al-Qur’an
diturunkan (permulaannya) pada bulan Ramadan. Hal ini
juga dijelaskan oleh beberapa hadis. Berkenaan dengan
ayat yang tersebut, ada orang yang berpendapat, bahawa al-Qur’an
diturunkan semuanya hingga langit dunia pada bulan
Ramadan. Dari situ Jibril menurunkannya beransur-ansur
kepada Nabi. Akan tetapi pendapat mereka ini tidak dikuatkan
dengan dalil yang muktabar. Demikian juga, ayat yang pertama

hingga yang keenam dari surah “Al-Dukhan

dan
surah “Al-Qadr”, tegas menunjukkan bahawa Allah
‘Azza Wa Jalla menurunkan al-Qur’an pada “malam yang diberkati”
dan pada malam “Lailatul Qadar”.

Ibn Ishaq menetapkan bahawa malam Lailatul Qadar yang
diturunkan permulaan al-Qur’an di dalamnya ialah pada 17

Ramadan. Inilah pendapat yang sudah dipegang kuat oleh

kebanyakan umat Islam. Sebenarnya menetapkan malam
permulaan Nuzul al-Qur’an, adalah berdasarkan kepada riwayat
yang telah ditarjthkan (ditimbang dan diutamakan) yang berkenaan
dengan itu, dan juga berdasarkan perintah yang difahamkan

dari ayat 41, surah al-Anfal.

Setengah ulama berpendapat, bahawa malam Lailatul Qadar
itu ialah malam dua puluh empat Ramadan dan setengahnya
mengatakan 27 Ramadan. Mereka berpandu kepada hadis-hadis
yang menyuruh kita mencari Lailatul Qadar pada malam-malam
tersebut.

Mereka lupa bahawa Lailatul Qadar itu dalam tiap-tiap
tahun ada dua. Pertama: terletak pada suatu malam dalam
setahun. Kedua: terletak pada suatu malam ganjil
dari malam-malam dari minggu yang ketiga dari bulan
Ramadan. Al —Qur’an diturunkan pada malam Lailatul Qadar yang
pertama, yang pada tahun itu diletakkan pada malam 17
Ramadan, bukan pada malam Lailatul Qadar yang kedua. Sifat
malam Lailatul Qadar yang pertama berlainan dari sifat malam
Lailatul Qadar yang kedua yang disuruh kita mencarinya dalam
minggu ketiga (dan yang keempat - P.) dari bulan
Ramadan itu. Malam Lailatul Qadar yang pertama bersifat malam
menjelaskan segala rupa perintah. Dan malam Lailatul Qadar
yang kedua bersifat malam kedatangan malaikat ke bumi dan
terhambur ruhaniyyat di dalam alam bumi. Mereka taat,
pada malam itu dihampiri oleh malaikat, dijauhi oleh
syaitan; dan diperkenankan doanya dan ibadatnya.

Di dalam al-Qur’an sendiri tidak ada keterangan yang
menyatakan mana ayatnya yang mula-mula diturunkan. Kita hanya
memperoleh beberapa riwayat yang menerangkan sebab dan keadaan
turun ayat yang dipandang oleh sejarah al-Qur’an menjadi

ayat-ayat yang mula-mula diturunkan.



